
PRESKRIPZIO TEKNIKO PARTIKULARREN AGIRIA
PROZEDURA IREKI BIDEZ KONTRATATZEKO 
HONAKO ZERBITZUAK:
 EIBARKO EGOGAIN ZENTROAN INDARREAN DAUDEN SUTEEN EBAKUAZIO ETA SEKTORIZAZIO BALDINTZAK EGOKITZEKO OBRAREN ZUZENDARITZA FAKULTATIBOA
1.-
KONTRATATUKO DIREN ZERBITZUEN XEDEA

1.1.-
Obren zuzendaritza fakultatiboaren fasea (*):
- Obraren zuzendaritza (arkitektoa)
- Egikaritzearen zuzendaritza:
- obrarena (arkitektoa teknikoa)
- Obra amaierako dokumentazioaren prestaketa:
-
Eraikinaren liburua
-
Kalitate kontrolaren liburua 
-
Eraikina erabiltzeko baimen tekniko edo administratiboak lortzeko beharrezkoa den dokumentazioa:
- Jarduera sailkatuaren dokumentazio teknikoa 
- Erabilera eta mantentzen plana
- Bestelako baimen tekniko edo administratiboak 
(*): Obren kontratazio eraginkorraren mende.
2.-
PROIEKTUAREN DATUAK 
2.1.- Aurrekariak:
2019ko urtarrilean, Gizarte Politikako Departamentuak Egogain bizitegi baliabidea sute kasuetarako segurtasun araudira egokitzeko beharra antzeman zuen. Ondorioz, Egogain zentro gerontologikoan indarrean zeuden sute kasurako ebakuazio eta sektorizazio baldintzak egokitzeko egikaritze proiektuaren idazketa Joxe Oleaga Mendiaratx arkitektoaren esku utzi zen.
Jarduketaren objektua den eraikina 1974. urtean eraiki zen eta hormigoi armatuko egitura dauka. Harrezkeroztik hainbat eraberritze eta eguneratze izan ditu. Eibarko HAPOaren arabera, eraikinaren erabilera nagusia bizitegi kolektiboarena da, baina jarduketa honi aplikagarria zaion araudiaren helburuetarako, DB-SI EKTan xedatutakoaren arabera kontuan hartu beharreko erabilera ospitale erabilera da.
Bizitegi zentroak elkarri lotuta dauden bi eraikin bloke nagusi ditu. Mendebaldeko blokeak 0. solairutik 9. solairura arte ditu. Aldiz, ekialdeko blokea 4. solairuan hasten da eta, beste blokea bezala, 9. solairura arte iristen da.
Sarbide nagusia eraikinaren eremu zentraletik egiten da eta bertatik iristen da bi komunikazio nukleo dituen atondora. Komunikazio nukleo hauek zentroan bizi diren pertsonek zein hauen bisitariek erabiltzen dituzte. Eraikinaren ipar-ekialdean beste komunikazio nukleo bat dago.
Eraikinaren barruko irisgarritasunaren eta oztopo arkitektonikoen gaia konponduta dago, hainbat igogailu baitaude eraikinaren bederatzi solairuetara joan ahal izateko. Proposatu den proiektuarekin lortu nahi den bakarra da eraikina sute kasuetarako araudira egokitzea da.
Beraz, Gizarte Politikako Departamentuak Egogain zentro gerontologikoaren araudi horretarako egokitzapen bat aurreikusi du, jarduketa konbinatu bat proposatuta, uneko eraikinaren kanpoaldetik eta barrualdetik. 
Egikaritze proiektua, 2019ko maiatzeko data duena, enkargu horren emaitza da eta orain egin nahi dena da bertan aurreikusitako obrak egikaritzea.
2.2.-
Kokapena:
Egogain bizitegi zentroa Eibarko Legarre kaleko 8. zenbakian dago.

2.3.- Beharren programa: 
Kontratu honekin asebete nahi den beharra da bizitegi zentroa suteen aurkako babes araudira egokitzea.
2.4.- Azalera eraikiak; Obren aurrekontu zenbatetsia:
Une honetan 14.318,55 m2-ko azalera eraikia duen eraikina da eta horri azalera berriak gehi dakizkioke jarduketan proposatutako eskailera berriekin, ondorioz, azalera eraikia 14.842,29 m2-ra arte zabaltzea aurreikusi da. 3 eskailera eraikitzea aurreikusi da. Eskailera horiez gain, jarduketak egingo dira zentroko solairu guztietan zentroa behar bezala sektorizatzeko eta suteen aurreko babeserako indarrean dagoen araudiak eskatzen duena betetzeko. 
Obren guztizko aurrekontua 1.021.042,57 €-koa da (barne hartuta % 13ko gastu orokorra, % 6ko mozkin industriala eta % 21eko BEZa).

2.5.- Egikaritze irizpideak:
· Aurreikusitako obren egikaritzea egingo da helarazitako dokumentazioari erantsitako egikaritze proiektuan xedatutakoari jarraituta.
· Egikaritzean bereziki kontuan hartu beharko da adinekoen bizitegi zentroaren funtzionamendua bermatzea proiektu honetatik eratorritako obrek iraun bitartean. Beraz, beharrezkoak diren neurriak hartu beharko dira zentroaren funtzionamendua bermatzeko eta obrek zerbitzuaren funtzionamendu normalean izan ditzaketen eragin kaltegarriak eta jarduketa eremuaren alboko espazioen erabiltzaileen eragozpenak saihesteko. Ondorioz, obren egikaritzea faseka egingo da, bizitegi zentroan ematen ari den zerbitzua ez eteteko moduan, eta fase horiek egikaritze proiektuan ageri den moduan ordenatuko dira.  
· Era berean, zuzendaritzak jarduketa behar bezala amaitzeko behar den urbanizazio gehigarria barne hartuko du, ingurunearen urbanizazioa eta sareen konexio lanak barne dituela.
3.-
KONTRATATUKO DIREN ZERBITZUEN IRISMEN GENERIKOA
3.1.- Obren zuzendaritza fakultatiboaren fasea:
· Obren zuzendaritza fakultatiboa, bai obra zuzendariari (arkitektoa) dagokionez zein obraren egikaritze zuzendariari (arkitekto teknikoa) dagokionez ere –Eraikuntzaren Antolamenduari buruzko Legean eta Eraikingintzaren Kode Teknikoan (EKT) xedatutako izendapen eta eginkizunen arabera. 
· Proiektuaren doikuntzak eta aldaketak, erabat ezinbestekoak direnak, sektore publikoko kontratuen inguruko legerian xedatutakoaren arabera.
· Kalitate Kontrolerako Plana jarraitzea obren egikaritzean zehar.
· Eraikuntza eta eraispen hondakinen kudeaketa egitea obran zehar.
· Alderdi ekonomikoen eta epeen kontrola.
· Obra ziurtagiriak (hilean behingoak, bukaerakoa eta, egokia bada, likidazioa).
· Obra bukaerako ziurtagiria.
· Dokumentazio teknikoen idazketa obrak amaitzean: eraikinaren liburua (“as built” obraren amaierako egoerarekin eta erabilera eta mantentze jarraibideekin), kalitate kontrolaren liburua.
· Instalazioen legeztatze administratiborako behar diren dokumentazio teknikoen izapidetzearen kontrola eta jarraipena. 
· Eraikinaren erabilerarako dokumentazio tekniko edo administratiboen idazketa (jarduera lizentzia aldatzea, jarduera sailkatua jakinarazteko dokumentazio teknikoa edo Udalak eskatzen duen beste edozein).
· Gorabeheren kontrola, jarraipena eta, egokia bada, zuzendaritza fakultatiboa (obra zuzendaritza, obraren egikaritzearen eta instalazioen zuzendaritza, etab.) obren berme epe eraginkorrean zehar, kontratuan xedatutakoaren arabera.
· Eraikinaren egoeraren amaierako txostena obren berme epea amaitzean.
Adjudikaziodunak une oro lanen jakinaren gainean mantenduko du Ikuskapeneko, Inbertsioetako eta Gizarte Ekimeneko Zerbitzua, helburu horretarako bilerak eta beharrezko kontaktuak antolatuta.
Gipuzkoako Foru Aldundia informatuta mantentzeko betebehar hori gorabehera, adjudikaziodunak dagozkion lanak gauzatuko ditu erabateko eskumenarekin eta bere eginkizun profesionalek dakarten erantzukizunarekin.

Ondorengo ataletan adieraziko da kontratuaren egikaritzean eta hari dagozkion dokumentu teknikoetan eskatzen denaren irismen xehatua, zati grafiko eta idatzizko zatien aurkezpen arauekin eta tratamendu informatizaturako arauekin.
4.-
ADJUDIKAZIODUNAREN BETEKIZUN PROFESIONALAK. TALDE TEKNIKOA
- Zuzendaritza fakultatiboa:
Obren zuzendaritza fakultatiborako, talde teknikoak, arkitektoaz (obra zuzendaria) gain, arkitekto tekniko bat (obren egikaritze zuzendaria) ere izango du.
Obren zuzendaritza fakultatiboaren fasean zehar, asteko 15 orduko gutxieneko dedikazioa ezarri da teknikarien multzoarentzat, obrako bisita hauekin: astean behin arkitektoarentzat (obra zuzendaria) eta astean bitan arkitekto teknikoarentzat (obren egikaritze zuzendaria).
Talde teknikoaren zuzendaria arkitektoa izango da eta, taldearen arduradun izateaz gain, esku hartzen duten teknikari guztien koordinazioa bere gain hartuko du.

Era berean, kontratatutako talde teknikoaren zuzendariak adjudikaziodunaren eta Ikuskapeneko, Inbertsioetako eta Gizarte Ekimeneko Zerbitzuaren arteko koordinazioa eta zuzeneko harremana bere gain hartuko ditu eta haren bulego teknikoak eta azpiegitura profesionalak kontratuaren objektua diren lanak ohiko moduan eta azkar egiteko moduko kokalekua izango dute. 
Talde teknikoaren kide bakoitzak garatu beharreko gutxieneko eginkizunen laburpena hau da:
	Fasea
	Arkitektoa
	Arkitekto teknikoa

	Obra zuzendaritza

	-Obra zuzendaritza.
-Taldearen zuzendaritza
	-Obraren egikaritzearen zuzendaritza


5.-
EPEAK
Lizitazio epea (proposamen teknikoa aurkezteko epea):  25 egun natural 
Kontratua egikaritzeko epea: obren zuzendaritza fakultatiboaren fasea obren egikaritze errealak iraun bitartean iraungo du, hasiera batean aurreikusitako epea edozein izanda ere (aurreikusitako epea 10 hilabetekoa da) eta luzatu egingo da obren zuzendaritza fakultatiboak eraikinaren egoerari buruzko amaierako txostena idatzi arte, obren berme epea amaitzean. 
6.-
ZERBITZUEN PREZIOA ETA FAKTURAZIOA
Kontratatuko den obra zuzendaritzaren gehienezko kostua hogeita hamabost mila laurehun eta berrogeita hamabost euro eta hogeita hamahiru zentimokoa izango da, BEZa kanpo (35.455,33 €).
Adjudikaziodunak eskainitako zerbitzu sarien zenbatekoa finkoa izango da eta aurrekontuak ez dira aldatuko egikaritzean eta likidazioan zehar, edo obren lizitazioko baja posible baten ondorioz, edo obren iraupenaren arabera edo berme epe eraginkorraren arabera ere. 
Aurrekontua kalkulatzeko kontuan hartu dira Aldundi honen antzeko kontratazioetan erabilitako baremoak, Euskal Herriko Arkitektoen Elkargo Ofizialaren zerbitzu sari profesionalen baremoetan oinarrituta daudenak. Baremo hauek izaera adierazgarria besterik ez badute ere, hasierako hurbilketa egokia ezartzea ahalbidetzen dute eta merkatuko prezioekiko egokiak direla ulertzen da (100.2 artikulua). 
Zentzu horretan, zenbatetsitako obraren egikaritze materialaren aurrekontuaren (EMA) % 5eko koefiziente bat erabili da aipatu obraren zuzendaritza fakultatiboari dagozkion zerbitzu sariak kalkulatzeko:
· Obraren EMA: 709.106,58 €.
· Koefizientea: % 5.
· Zenbatetsitako GUZTIZKO kostua BEZik gabe: 35.455,33 € (42.900,95 € BEZa barne).
Kontratua adjudikatu ondoren, ulertu egingo da prezioaren barne daudela zerbitzua ematearen ondorioz gertatzen diren gastu guztiak, besteak beste, dagozkion elkargo profesionalen oniritziak.
Fakturazio helburuetarako bakarrik, xehakapen hau ezarri da: 
· % 88: obren zuzendaritza fakultatiboa: obra zuzendaria (arkitektoa) eta obren egikaritze zuzendaria (arkitekto teknikoa). Hilean behingo fakturazioa onartzen da. 
· % 10: obra amaierako dokumentazioa (“as built” planoak, eraikinaren liburua, etab.), barne hartuta eraikinaren erabilerarako baimen administratiboetarako behar dena (jarduera sailkatuaren dokumentazio teknikoa, jarduera sailkatuaren aurretiazko jakinarazpena, etab.) eta jarduketa izan duten instalazioen legezkotzea (elektrizitatea, klimatizazioa, suteak, gasa, igogailuak, etab.).
· % 2: konponketen kontrola, jarraipena eta, egokia denean, zuzendaritza fakultatiboa () obra kontratuaren berme epean zehar eta obraren likidaziora arte, epe hori amaitzean eraikinaren egoeraren amaierako txostenaren ondotik egingo dena. 
7.-
LIZITAZIO FASEKO INFORMAZIOA
Gorago aipatu den dokumentazio hau helaraziko da:
7.1.- Egikaritze proiektua
8.-
ADJUDIKAZIODUNAK AURKEZTU BEHARREKO DOKUMENTAZIOA 
Interesekoa den eta Gipuzkoako Foru Aldundiko zerbitzu teknikoetan dagoen dokumentazioa helaraziko da.
9.-
ARAUDI APLIKAGARRIA
Adibide moduan bakarrik, mugarik gabe, jarraian adierazi da bete beharreko araudia:
Hirigintza planeamendua; Eraikuntzaren Kode Teknikoa edo EKT (SE: egiturazko segurtasuna; SI: sute kasuko segurtasuna; SUA: erabilera eta irisgarritasun segurtasuna; HS: bizigarritasuna-osasungarritasuna; HR: bizigarritasuna-zarataren aurreko babesa; eta HE: bizigarritasuna-energia aurreztea); irisgarritasunari buruzko araudia (20/1997 Legea, abenduaren 4koa, Eusko Jaurlaritzarena eta hura garatzen duen 68/2000 Dekretua, apirilaren 11koa; VIV/561/2010 Agindua, otsailaren 1ekoa, espazio publiko urbanizatuei buruzkoa); 3/1998 Legea, Euskal Autonomia Erkidegoko Ingurumena babesteari buruzko Orokorra;  EHE-08 Egiturazko Hormigoiaren Jarraibidea (1247/2008 Errege Dekretua, uztailaren 18koa); EAE Egiturazko Altzairuaren Jarraibidea (751/2011 Errege Dekretua, maiatzaren 27koa); NCSE-02 Eraikuntza Sismoerresistentearen Araua (997/2002 Errege Dekretua, irailaren 27koa); RITE Eraikinetako Instalazio Termikoen Erregelamendua eta haren Jarraibide Tekniko Osagarriak (1027/2007 Errege Dekretua); Legionellosiari buruzko araudia (865/2003 Errege dekretua, uztailaren 4koa); REBT Behe Tentsioko Erregelamendu Elektroteknikoa (842/2002 Errege Dekretua, abuztuaren 2koa); eraikuntza produktuak eta eraikuntza elementuak suarekiko erreakzio eta erresistentzia ezaugarrien arabera sailkatzea onartzen duen araudia (842/2013 Errege Dekretua, urtarrilaren 31koa); Suteen Kontrako Babes Instalazioen Erregelamendua (513/2017 Errege Dekretua, maiatzaren 22koa); osasun eta segurtasun arloko, kalitate kontrolaren arloko eta hondakinen kudeaketaren arloko araudiak; bai eta aplikagarriak diren gainerako araudiak ere, barne hartuta Gipuzkoako Foru Aldundiko Gizarte Politiketako Departamentuak adierazitako araudi sektoriala (besteak beste 126/2019 Dekretua, Euskal Autonomia Erkidegoko adinekoentzako egoitza zentroei buruzkoa).
Agiri honetan araudi zehatzak aipatzen direnean ulertu behar da horiekin bat datozen xedapenak eta une bakoitzean indarrean dauden horien ondorengo aldaketa posibleak ere aipatzen direla.
10.-
LANEN IRISMEN XEHATUA. DAGOZKIEN DOKUMENTU TEKNIKOAK
10.1.- Obren ZUZENDARITZA FAKULTATIBOAREN fasea:
10.1.1.- Irismen xehatua:

Obren zuzendaritza fakultatiboaren talde teknikoak (arkitektoa, arkitekto teknikoa) garatu beharreko lanak barne ditu obren aurretiko lanetatik hasi eta obra kontratuaren berme epea amaitu arteko lan guztiak, gutxienez ere honakoak barne hartuta:
10.1.1.1.- Kontratatutako teknikariak ez badira egikaritze proiektuaren egileak edo proiektuaren azterlan tekniko osagarrien egileak, dokumentu hauen azterketa, gainbegiratzea eta onarpena edo, egokia denean, beharrezko zuzenketa (aurki litezkeen kontraesanak, gabeziak, zehaztugabetasuna, akatsak, etab.). Eraikinaren uneko egoeraren ikuskapena, egiturari, eraikuntzari eta lursailaren ezaugarriei dagokienez (topografia, eraikuntzaren ezaugarriak, azpiegiturak, etab.).
10.1.1.2.-
Egokia denean, kontratazio mahaiari zuzendutako aholkularitza, obren lizitazioan zehar enpresa eraikitzaileek aurkeztutako eskaintzen inguruan. 
10.1.1.3.-
Zuinketa egiaztatzea, eta obrara hurbiltzea dagokion akta sinatzera lanen hasiera baimentzeko.
10.1.1.4-
Kokalekuaren planoa eta lursailaren ezaugarriak dorre-garabia proiektuaren teknikari idazleari helaraztea (36/2003 Errege Dekretua, ekainaren 27koa).
10.1.1.5.-
Enpresa eraikitzaileak aurkeztutako obra planaren onarpena, faseka, eta baita plan horren eguneraketa posibleen onarpena ere, enpresa eraikitzaile horren kontratu epearen arabera. Egikaritze prozesurako behar den denboraz gain, kontuan hartuko dira materialak eta ekipamenduak hornitzeko epeak eta instalazioen eta horien kudeaketa sistemen funtzionamendu probak egiteko behar diren epeak ere. 
10.1.1.6.- Obrara sarritan egin beharreko aldian behingo bisitak (15 ordu astean teknikarien multzoarentzat). Oro har eta gutxienez astean behin izango dira bisitak obra zuzendariarentzat eta astean bitan obraren egikaritze zuzendariarentzat. Edonola ere, obra prozesuaren fase kritikoetan zehar egingo diren iragazgaizteen eta iragazgaizte iraunkorraren egikaritzean zehar etengabeko presentzia eskatuko da. Zuzendaritza fakultatiboko kideen oporrak antolatu egingo dira une oro obra arretapean egoteko moduan.
10.1.1.7.-
Obra zuzendaritzari (arkitektoa) eta obren egikaritze zuzendariari (arkitekto teknikoa) dagozkien eginkizunak (38/1999 Legea, azaroaren 5ekoa, Eraikingintzaren Antolamenduari buruzkoa, haren ondorengo aldaketekin; eta EKTa). 
Teknikari hauek ahozko eta idatzizko jarraibideak eta jarraibide grafikoak emango dituzte –horiek guztiak adjudikaziodunak prestatu beharko dituen aginduen liburuan eta/edo obra bileren aktetan jasota utzita– proiektuko dokumentuak behar bezala interpretatzeko, egikaritze zuzenerako, obraratzea gauzatzeko eta erabilera antolatzeko (eraikuntza elementuak eta instalazioak), eta baita obran gertatzen diren kontingentziak konpontzeko ere.
Barne hartuko dira egikaritzean zehar beharrezkoak diren egiaztapen guztiak (zuinketarena, geometrikoak, lurpeko saneamenduarena, estankotasunarena, instalazioen konexioena, funtzionamenduarena, etab.).
Obrak egikarituko dira proiektuaren arabera, onartzen diren aldaketen arabera eta eraikuntza zuzenaren printzipioen arabera. Obran aplikatutako eraikuntza irtenbideak edonolako eraikuntza patologiak saihesteko helburuarekin hautatuko dira, lehentasuna emanda beharrezko fidagarritasunari eta egikaritze eta mantentze lanen erraztasunari.
Arkitektoak eta arkitekto teknikoak, bakoitzak bere eginkizun eta eskumenen esparruan, garrantzi berezia emango diote nahi gabeko uraren presentzia saihesteari, uraren agerpen guztiak barne (teilatuko filtrazioak, fatxadako eta hormetako filtrazioak, kapilaritatea, kondentsazioak, etab.) eta eremuko klima baldintzak kontuan hartuta (plubiometria handia, haize bortitzak, hezetasun erlatibo handia, etab.).
Halaber, behar den arreta guztia jarriko zaie instalazioen egikaritzeari eta obraratzeari, bereziki instalazio horietako hodi eta elementuen konexio eta lotura zuzenei dagokienez, trazadura eta antolaketa orokorrerako ordenari dagokionez, amaierako egoeraren datu bilketari dagokionez (trazadurak, ezaugarriak, etab.) eta proiektuan ezarritako emaitzen lorpen eraginkorrari dagokionez.
Helburu hauetarako guztietarako, gorago adierazitako moduan, obran bertan egingo dira beharrezkoak diren proba eta egiaztapen guztiak. 
10.1.1.8.- Obraratu aurretik materialak eta ekipamenduak onartu edo errefusatzea, proiektuaren preskripzioen arabera, kalitate kontrolerako planaren arabera eta indarrean dagoen araudiaren arabera.
10.1.1.9.- Obraren kontrol ekonomikoa, eta obraren epearena ere. Obraren bi funtsezko alderdi hauek bereziki kontuan hartu beharko dira edozein desbideratze edo aldaketaren aurrean eta, edozein kasutan ere, behar bezala justifikatu beharko dira eta Ikuskapeneko, Inbertsioetako eta Gizarte Ekimeneko Zerbitzuaren oniritzia jaso beharko dute.
10.1.1.10.- Obra jatorriko ziurtagiriak eman eta sinatzea, dagozkien neurketekin eta proiektuko prezio unitarioak erabilita, bai eta, egokia denean, onartu diren prezio kontrajarriak ere, aurrerago azaltzen den moduan.
Testuan, indarrean dagoen aurrekontuko obra unitateen azalpenaren ondoren, zehatz-mehatz adieraziko dira obra unitateen ezaugarri teknikoak, baita marka eta modelo komertzialak ere, benetan egikaritu diren moduan.
Ziurtagiri hauetan aplikatuko dira obra egikarituari dagozkion atxikipenak, kalitatea eta materialen, ekipamenduen eta instalazioen funtzionamendu zuzena egiaztatu arte. Obra unitate guztien ziurtagirietan egikaritu den guztizkoaren % 5 atxikiko da kalitate kontrolerako planean aurreikusitako egiaztapen teknikoak gainditu arte edo zuzendaritza fakultatiboak berak ezarritako egiaztapenak gainditu arte (materialen kontrolerako saiakuntzak, teilatuaren estankotasun probak, instalazioen abiarazte eta erregulazio zuzena, etab.). 
Horrez gain, instalazioetako obra unitateetan (klimatizazioa, elektrizitatea, ura, gasa, etab.) egikaritu den guztizkoaren % 5 gehigarria atxikiko da ziurtagirian abiarazteko beharrezkoak diren baimen administratibo edo bestelako baimenak eskuratu arte (Industria Lurralde Ordezkaritza, elektrizitatearen, gasaren, telefono zerbitzuen eta abarren enpresa hornitzaileak, udal ur zerbitzuak, etab.).
Halaber, Egiturazko Hormigoiaren Jarraibideari (EHE-08) dagokionez: 1247/2008 Errege Dekretuak, uztailaren 18koak, 86.7.3 artikuluan xedatutakoa betez zuzendaritza fakultatiboak hormigoiaren berezko erresistentziak (fck) onartu behar dituenean, proiektuan ezarritako mailara iritsi gabe 0,90 . fck-tik gorakoak direnak, obra ziurtagirian horien prezioa murriztu egingo da lortutako berezko erresistentziaren murrizketaren portzentaje berean.
10.1.1.11.- Obran zehar ager litezkeen prezio kontrajarrien idazketa, azterketa eta txostena.
10.1.1.12.- Gipuzkoako Foru Aldundiari bidali beharreko obraren eraikuntzaren aurrerapenari buruzko hilean behingo txostenen idazketa, bereziki prezioei eta epeei dagokienez, eta baita obraren garapenari edo gorabeherei buruzko beste edozein txosten ere (esaterako osasun eta segurtasunari buruzkoa, kalitate kontrolari buruzkoa, etab.).
10.1.1.13.- Ikuskapeneko, Inbertsioetako eta Gizarte Ekimeneko Zerbitzuak antolatzen dituen bilera eta lan saioetan parte hartzea, obren egikaritzea behar bezala jarraitzeko, eta saio horien aktak prestatzea.
10.1.1.14.- Obra prozesuaren argazkiak egitea, arreta berezia jarrita ezkutuko zati eta elementuei (lursailaren indusketa, zimenduak eta lur elektrikoak, lurpeko saneamenduak, armatuak, eraikuntzaren xehetasunak, etab.), instalazioei (elektrizitatea, iturgintza, hoditeria, etab.) eta baita lurzatiari zerbitzua ematen dioten sareen harguneei ere. 
Argazkiak behar bezala datatuko dira, kokalekua argi eta garbi adieraziko zaie, nahikoa bereizmen grafiko izango dute eta zuzenki ordenatuko dira. Argazkiak hilean behingo txostenetan eta obra amaierako dokumentazioan sartuko dira eta euskarri informatikoan egingo dira.
10.1.1.15.- “Obra planoen” idazketa, bertan jasota, izen horrekin eta behar bezala datatuak, obran hartu diren soluzio zehatzak (eraikuntzaren xehetasunak, instalazioen trazadura, etab.).
10.1.1.16.- Egokia bada, proiektuaren doikuntzak eta aldaketak egitea, kontratuaren klausula administratibo berezien agirian aurreikusi direnak edo ezinbestekoak direnak, hori guztia sektore publikoko kontratuen arloko legerian xedatutakoaren arabera.
10.1.1.17.- Datuak biltzea, etengabe obra egikaritu bitartean, planoak eta bestelako dokumentuak etengabe eguneratzeko, aurreko bi ataletan adierazitako moduan, eta aurrerago azaltzen den obraren amaierako egoeraren (“as built”) dokumentazioa prestatzeko.
10.1.1.19.- Azpikontratazio liburua egiaztatzea (urriaren 18ko 32/2006 Legea).
10.1.1.20.- Kalitate kontrolerako plana betetzen dela jarraitzea (Eusko Jaurlaritzaren urriaren 28ko 209/2014 Dekretua eta bat datozen xedapenak), barne hartuta eraikinaren kalitate kontrolaren liburua eta kalitate kontrolaren ziurtagiria prestatzea.
10.1.1.21.- Enpresa eraikitzaileak aurkeztu beharreko eraikuntza eta eraispen hondakinen kudeaketa planaren onarpena eta jarraipena (otsailaren 1eko 105/2008 Errege Dekretua). Barne du amaierako kudeaketa txostena, obrak amaitzean, zuzendaritza fakultatiboaren sinadura beharko duena (Eusko Jaurlaritzaren ekainaren 26ko 12/2012 Dekretua).
10.1.1.22.- Obra bukatuta dagoenean, beharrezkoak diren eraikinaren funtzionamendu proba guztiak gauzatzea. Berariaz barne hartuko dira instalazio guztien eta kudeaketa sistemaren egiaztapena, erregulazioa eta puntuan jartzea (klimatizazioa, etab.), hartara jabeen aldetiko erabilerarako egoera ezin hobean gera daitezen, lortu nahi diren parametro higrotermikoak, zarata mugarenak, argiztapenarenak eta erosotasun orokorrarenak lortuta.
10.1.1.23.- Obra bukaerako ziurtagiria eman eta sinatzea.
10.1.1.24.- Obra harreran parte hartu eta hura sinatzea.
10.1.1.25.- Obra jatorriko bukaerako ziurtagiria eman eta sinatzea, gorago adierazitako ziurtagirien ezaugarri berekin eta dagokion txostenarekin. Ziurtagiri honen testuan, indarrean dagoen aurrekontuko obra unitateen azalpenaren ondoren, zehatz-mehatz adieraziko dira obra unitateen ezaugarri teknikoak, baita marka eta modelo komertzialak ere, benetan egikaritu diren moduan.
 10.1.1.26.- Obraren amaierako egoeraren dokumentazio grafiko eta idatzizkoa prestatzea, bertan zehatz-mehatz eta xehetasun guztiekin azalduta eraikinaren egoera, benetan eraiki den moduan (“as built”). 
10.1.1.27.- Obra zuzendaritzari dagozkion instalazioen inguruko ziurtagiriak, proiektuak eta azterlanak prestatu eta sinatzea, abiarazteko baimenak eta legezkotze administratiboak lortzeko (barne hartuta tentsio handiko harguneen proiektuak, etab.) eta horien izapidetzearen kontrola eta jarraipena, baimenak lortu arte, eta horiek Ikuskapeneko, Inbertsioetako eta Gizarte Ekimeneko Zerbitzuari helaraztea (suteak, elektrizitatea, klimatizazioa eta instalazio termikoak, gasa, tximiniak, telekomunikazioak, etab.).
10.1.1.28.- Eraikinaren erabilerarako behar diren dokumentazio tekniko edo administratiboen idazketa (jarduera lizentzia aldatzea, jarduera sailkatua jakinarazteko dokumentazio teknikoa edo Udalak eskatzen duen beste edozein). Behin eraberritze obrak amaituta, eta Udalak hala eskatzen badu, jarduera sailkatuaren aurretiazko jakinarazpena Udalari aurkezteko beharrezkoa den dokumentazioa prestatuko da Euskal Autonomia Erkidegoko Ingurumena Babesteari buruzko otsailaren 27ko 3/1998 Lege Orokorraren arabera. Dokumentu hauen xehetasun maila izango da, gutxienez ere, dagozkion baimen administratiboak lortzeko modukoa. Aurretiazko jakinarazpen hau aurkezteak garatuko den jarduera hasteko gaikuntza ematen du, jardueraren titularrak diren eta ziurtagiria eman duten langile teknikoen erantzukizun esklusiboarekin. 
10.1.1.29.- Jabeei zuzendutako aholkularitza zerbitzu sareen enpresa hornitzaileak kontratatzeko (elektrizitatea, gasa eta bestelako erregaiak, telefono zerbitzuak, etab.), proiektuan barne hartutako instalazioei dagozkienak.
10.1.1.30.- Eraikinaren liburua idaztea, bertan adierazita, besteak beste eta aipatu “as built” egoerarekin batera, obraren eta egikaritutako instalazioen erabilera eta mantentze jarraibideak, erabilitako material eta ekipamendu guztien definizio zehatza (marka eta modelo komertzialak, ezaugarriak, etab.), dagozkien espezifikazio teknikoen fitxak aurkeztuta. Klimatizagailuen eta bestelako makina termikoen eta instalazio orokorren identifikazioan argitasun handiagoa lortze aldera –bai obren egikaritzean zehar zein obrak amaitu ondorengo mantentze lanetan zehar–, elementu horien guztien laburpen koadro bat gehituko da daturik garrantzitsuenekin (identifikazioa edo erreferentzia; marka eta modeloa, egokia bada; zerbitzua ematen dien espazioak eta azalera; makinaren kokalekua (solairua; kanpoaldean/barrualdean); hotz/bero potentzia; aire jarioa; eskuzko erregulazioa edo automatikoa; etab.). Barne hartuko dira instalazioen kontrol eta kudeaketarako erabiltzen diren sistemak, programak eta ekipamendu informatikoak (klimatizazioa, elektrizitatea, etab.), edonola ere irekiak izango direnak eta protokolo estandarrak erabiliko dituztenak (adibidez, “BACNET”, “LONWORKS” motako teknologia edo antzekoak).
10.1.1.31.- Obra kontratuaren berme epean zehar, eraikinean gerta litezkeen gorabehera posibleen kontrola eta jarraipena, eta zuzendaritza fakultatiboari dagozkion eginkizunak, urritasunak edo funtzionamendu okerrak konpondu ahal izateko (filtrazioak, klimatizazio arazoak, etab.). Ulertu behar da zuzendaritza fakultatiboari epe horretan zehar dagozkion eginkizunak agiri honetan orain arte definitu direnak bezain zabalak eta osoak direla (obra zuzendaritza, obraren eta instalazioen egikaritzearen zuzendaritza, txostenen eta bileretako akten idazketa, etab.).
10.1.1.32.- Berme epea amaitzean obrak berrikustea, eta dagokion amaierako txostena egitea. Obran urritasunak aurkituko balira, txosten horrek barne izango lituzke kontratistari zuzendutako urritasun horien inguruko jarraibide egokiak, eta berme epea luzatu egingo da beharrezkoak diren zuzenketak egiteko. Epearen luzapen horretan zehar zuzendaritza fakultatiboari dagozkion eginkizunak ere luzatu egingo dira.
10.1.1.33.- Era berean, berme epea amaitu ondoren eta, kasuaren arabera, aurreko puntuan adierazitako zuzenketak egin ondoren, obra jatorriko likidazioa prestatu eta sinatzea, egokia bada.
10.1.1.34.- Eraikina deskribatzea obra berriaren adierazpenaren helburuetarako eta adierazpen hori notario aurrean sinatzea.
10.1.1.35.- Indarrean dagoen araudiak edo kontratuari aplikagarria zaion araudiak ezarritako beste edozein eginkizun.
10.1.2.- Zuzendaritza fakultatiboaren faseko DOKUMENTUAK:
Obren zuzendaritza fakultatiboaren fase honetan aurkeztu beharreko dokumentuak hauek dira:

Esan bezala, hilean behingo obra ziurtagiriak, obra bukaerako ziurtagiria eta beharrezkoak diren txosten eta dokumentu grafiko eta idatzizko guztiak, bai legez eskatzen direnak (eraikinaren liburua erabilera eta mantentze jarraibideekin, kalitate kontrolaren liburua, etab.) eta baita Gipuzkoako Foru Aldundiak lanen garapena, eraikinaren amaierako egoera eta etorkizuneko mantentze lanak zehatz-mehatz ezagutzeko behar direnak ere. Era berean, aurkeztu egingo dira ere eraikina erabiltzeko beharrezkoa den dokumentazio tekniko edo administratiboa (jarduerarekin lotutako dokumentazioa), instalazioen legezkotzea, berme epearen amaierako txostena eta, azkenik, obraren likidazioa.
Jarraian azaldu dira zuzendaritza fakultatiboaren fase honetako zenbait dokumenturen edukiak, bai obra egikaritzean zehar eta baita obrak amaitu ondoren ere, obra bukaerako dokumentazioarekin:
10.1.2.1.- Obren egikaritzean zehar:
1.- Obra ziurtagiria:
Hilean behingo ziurtagiriak, obra jatorrikoak izango dira, dagozkien neurketekin eta proiektuko prezio unitarioak erabilita.
Lanen jarraipen ekonomikoan argitasun eta erraztasun handiagoak lortzeko helburuarekin, ziurtagiri hauetan halabeharrez erabiliko da proiektuan erabilitakoaren berdina den obra unitateen deskribapen bat (identifikazioa-zenbakitzea, eta edukia). Aldez aurretik onartutako prezio kontrajarririk balego, horiei dagozkien obra unitateen identifikazio-zenbakitzeak argi eta garbi desberdinduko dira proiektuko horietatik, dagokien aurrekontuko kapituluen barne ageri badira ere.
Neurketak argi eta garbi identifikatuko dira, aurrekontuan bezala, dagokion proiektuaren eremuaren arabera. Eraikin edo zati bereizi bat baino gehiago egotekotan, neurketak horietako bakoitzarentzat egingo dira.
Ahal bada, ziurtagiri hauek aurkeztean, desberdindu egingo da hileko ziurtagirian egikaritu dena eta aurreko ziurtagirietan egikaritu dena.
Testuan, indarrean dagoen aurrekontuko obra unitateen azalpenaren ondoren, zehatz-mehatz adieraziko dira obra unitateen ezaugarriak, baita marka eta modelo komertzialak ere, benetan egikaritu diren moduan.
Egikaritze materialaren baturaren emaitzari (hau da, prezio unitarioen eta dagozkien neurketen biderkadura, gehi egon litezkeen oroharreko preziodun partidak) kontratuaren baja aplikatuko zaio eta, ondoren, gastu orokorren (% 13), mozkin industrialaren (% 6) eta dagokion BEZaren koefizienteak. Egokia denean, prezio unitarioei aplikatuko zaie proiektuan aurreikusitako zehapena –edo zuzendaritza fakultatiboaren arabera aplikatu beharko litekeena– eskatutakoa baino kalitate txikiagoarekin egikaritu diren obra unitateetarako.
Material edo ekipamenduen metaketarako aurrerapenak egotekotan, ziurtagirian adieraziko dira, behar bezala bereizita, amortizazio egoera ere zehaztuta.
Prezioen berrikusketarik egotekotan, berrikusketa ziurtagiriko beste atal bereizi batean adieraziko da, berrikusketarako formularekin eta erabilitako kalkuluekin batera.
2.- Obra bileren aktak, hilean behingo txostenak, prezio kontrajarriei buruzko txostenak, etab.
Dokumentu hauen edukiek kontratuaren irismen xehatuari buruz eta haren objektu espezifikoen izaerari buruz hemen xedatutakoa errespetatuko dute. Behar bezain argiak eta zehatzak izango dira.
10.1.2.2.- Obra amaierako dokumentazioa:
1.- Eraikinaren liburua (38/1999 Legea, azaroaren 5ekoa, Eraikingintzaren Antolamenduari buruzkoa). Barne ditu:
1.1.- Obra amaierako egoeraren dokumentazioa:
Gorago aipatu den obra amaierako egoeraren dokumentazioak islatu egingo ditu, ahalik eta modu xehatuenean, eraikina benetan nola eraiki den (“as built”), egindako aldaketak, obran hartutako eraikuntza erabakien xehetasunak, erabilitako material eta ekipamenduen zehaztasunak (marka eta modelo komertzialak, ezaugarriak, etab.), honakoei arreta berezia jarrita: ezkutuko zati eta elementuak (zimenduak eta lur elektrikoak, saneamenduak, armatuak, eraikuntzaren xehetasunak, etab.), instalazioak eta lurzatiari zerbitzua ematen dioten sareen harguneak. Osagaiak:
1.1.1.-“Obra amaierako egoera-Eraikinaren liburua” planoak (dagokien datarekin):

Oinarrizko proiektua eta egikaritze proiektua osatu zituzten plano guztien eguneraketa sistematikoa eta berrikusia ekarriko du, planoen zenbakitze edo identifikazioa mantenduta, eta bertan islatuko dira obran zehar jasan dituzten aldaketa, egokitzapen eta zehaztapen guztiak (erabilitako materialak, ekipamenduak, marka eta modelo komertzialak, etab.). 
Halaber, plano berriak gehituko dira obren egikaritzean zehar erabakitako eta egikaritutako eraikuntzaren xehetasunekin (agindu liburua, etab.), eta eraikinaren amaierako egoerari eragiten dion beste edozein inguruabarrekin. Plano berri hauen definizio maila izango da, gutxienez, proiektuko planoetan erabilitakoaren bera, eta identifikazio edo zenbakitzea proiektuko planoekiko korrelatiboa izango da.
Honela, islatu egingo dira, esaterako, zimenduen elementu bakoitza egiteko hautatu den sakonera (zapatak, lauzak, piloteak, hormigoi ziklopeoa, etab.), lurpeko saneamendu sareen behin betiko trazadura, egituraren armatu edo indargarrietan egindako aldaketa posibleak, erabilitako material eta ekipamenduen marka, modeloa eta ezaugarri zehatzak –barne hartuta kanpoaldeko zurgintza eta beirak, iragazgaizteko xaflak edo berogailu eta klimatizazio makinak–, gorago adierazitako eraikuntzaren xehetasun berriak, trenkaden banaketaren aldaketak, instalazioen trazadura eta dimentsio zehatzak, bertan erabilitako materialak, zerbitzu sareen harguneen kokaleku zehatza eta ezaugarriak, etab.
1.1.2.-“Obra amaierako egoera-Eraikinaren liburua” memoria (dagokion datarekin):
Obra azaletik identifikatzeaz gain, egikaritze proiektuaren memoriaren kapitulu egokiak erreproduzituta egon litezkeen aldaketekin (I.1.1.- Eragileak; I.1.2.- Aurretiko informazioa; I.1.3.- Proiektuaren azalpena; eta I.1.4.- Eraikinaren prestazioak), bertan jasoko dira obraren garapen eta egutegia, gorabehera nabarmenenak, lanak garatu bitartean proiektuarekiko izandako aldaketen, gehigarrien edo zehazpenen azalpena (honakoei dagokienez: araudia betetzea, egindako kalkulu berriak, obran hartutako irtenbideak, lanen egikaritze modua, onarpen irizpideen edo onartutako perdoien aldaketak, fabrikatzaileen zerrenda eta erabilitako material eta ekipamenduen jatorriak, etab.).
Instalazioen atalean, benetan eraikitakoaren arabera eguneratuko da agiri honetan, egikaritze proiektuaren instalazio sistemen irismen xehatuaren barruan, eskatzen den klimatizagailuen, makina termikoen eta bestelako instalazio orokorren laburpen koadroa: ekipamenduen identifikazioa edo erreferentzia; marka eta modeloa; zerbitzua ematen dien espazioak eta azalera; makinaren kokalekua (solairua, kanpoaldean/barrualdean); hotz/bero potentzia; aire jarioa; eskuzko erregulazioa edo automatikoa; etab. Datu hauek Gizarte Politikako Departamentuak emandako EXCEL formatuan islatuko dira.
Eraikuntza prozesuaren momentu adierazgarrienen argazki erreportaje bat sartuko da, arreta berezia jarrita, esan bezala, ezkutuko elementuei (zimenduen eremua, egituraren armatuak, eraikuntzaren xehetasunak, etab.), instalazioen eta zerbitzu sareen harguneei. Argazki guztiak behar bezala datatuko dira eta modu argian identifikatuko dira kokalekuari dagokionez.
Fatxada guztien amaierako egoeraren argazkiak eta eraikinaren barnealde adierazgarrienen argazkiak ere sartuko dira.
1.1.3.- Obra bukaerako ziurtagiria, obraren amaierako kostua egiaztatzen duena (dagokion datarekin):
Bertan islatuko dira azken ziurtagiriaren (bukaerakoa) zenbatekoa eta baita obra jatorriko guztizko kostua ere.
Testuan, indarrean dagoen aurrekontuko obra unitateen azalpenaren ondoren, zehatz-mehatz adieraziko dira obra unitateen ezaugarriak, baita marka eta modelo komertzialak ere, benetan egikaritu diren moduan. Honela, bukaerako ziurtagiriak, obren kostu zehatza adierazteaz gain, eraikuntzan erabilitako material eta ekipamendu guztiak modu xehatuan jasota utziko ditu.
Prezio kontrajarrien txostenak erantsiko dira.
Bukaerako ziurtagirirako hemen adierazi dena aplikagarria izango da obren berme epea amaitu ondoren gertatzen den likidaziorako ere, kasuaren arabera.
1.2.- Akten, ziurtagirien eta obren garapenaren dokumentu nagusien kopiak:
- Zuinketaren egiaztapenaren akta eta obren hasieraren akta.
- Agindu liburua eta/edo obrako bileren aktak.
  - Obra bukaerako ziurtagiria.
- Obra harreraren akta.
- Eraikuntza eta eraispen hondakinen kudeaketaren amaierako txostena.
- Instalazioen inguruko ziurtagiriak (suteen aurkako babesa, behe tentsioa, instalazio termikoak, egokia denean, tximinien egokitasuna, etab.).
1.3.- Eraikuntza prozesuan parte hartu duten eragileen zerrenda identifikatiboa, helbide eta telefonoekin: teknikariak (zuzendaritza fakultatiboarenak eta haren laguntzaileak, barne hartuta segurtasun eta osasunaren koordinazioa eta kalitate kontrola, etab.), enpresa kontratista obra buruarekin, enpresa azpikontratatuak, gremioak, kalitate kontroleko laborategiak, etab.
1.4.- Eraikinaren eta haren instalazioen erabilera eta mantentze jarraibideak, mantentze lan horietarako denboran zehar programatutako eragiketen plangintzarekin, aplikagarria den araudiaren arabera, EKTan xedatutakoaren arabera (6.1.2.d artikulua; II.2.1.b) Eranskina) eta egindako inbertsioaren kontserbazio egokiaren printzipioei jarraituta. Barne izango du mantentze lanen urteko zenbatespen ekonomiko bat, eraikinaren lehen 10 urteetarako.
Hemen sartuko dira ere obran erabilitako material guztien espezifikazio teknikoen fitxak (produktuak, ekipamenduak eta sistemak).
1.5.- Instalazioak abiarazteko baimen tekniko eta administratiboak (elektrizitatea, klimatizazioa, suteak, gasa, igogailuak, ura, etab.).
1.6.- Instalazioen legezkotzearen proiektu/dokumentu teknikoak:
Eraikinaren liburuaren eranskin moduan erantsiko dira gremioek Industria Departamentuaren edo antzeko erakundeen aurrean aurkeztutako instalazioen legezkotze proiektuen kopiak (elektrizitatea, klimatizazioa, suteak, gasa, igogailuak, etab.).
2.- Kalitate kontrolaren liburua (Eusko Jaurlaritzaren 209/2014 dekretua, urriaren 28koa, eta bat datozen xedapenak). Barne ditu:
· Egindako saiakuntza, proba eta analisien emaitzak.
· Fitxa normalizatuak, kasuaren arabera, saiakuntza, proba eta analisien emaitzak erregistratzeko.
· Kalitate kontroleko laborategien ziurtapena.
· Berme ziurtagiriak, kalitate marka edo zigiluak, homologazioak, etab.
· Obran jasotako materialen garraio agiriak.
· Materialen eta obra unitatean emaitzak eta onarpen edo errefusatzea.
· Aldaketak materialen kalitateei edo espezifikazioei dagokienez.
· Kalitate kontrolaren ziurtagiria.
3.- Eraikina erabiltzeko baimen tekniko edo administratiboak lortzeko beharrezkoa den dokumentazioa:
Dokumentu independente batean aurkeztuko da Udalak, dagokion baimen administratiboa lortzeko eta jarduketa amaitu ondoren jarduera garatu ahal izateko, eskatzen duen dokumentazioa: jarduera lizentziaren dokumentazio osagarria, jarduera sailkatuaren aurretiko jakinarazpena edo Udalak eskatzen duen beste edozein.
Egokia denean, jarduera sailkatuaren aurretiko jakinarazpenean, erantzukizunpeko adierazpenarekin batera, zehaztu beharko da jarduerak indarrean dagoen araudiko betekizunak betetzen dituela jarduera hori garatzeko eskubidea edo gaitasuna lortzeko, eta dokumentazio hau aurkeztuko da:
A- Ziurtagiria, teknikari eskudun batek emandakoa, jarduera eta/edo instalazioak eraikuntza proiektuaren arabera eta aurkeztutako dokumentazio teknikoaren arabera egin direla egiaztatzeko eta ingurumen betekizun guztiak errespetatu direla ziurtatzeko, barne hartuta, kasuaren arabera, ingurumen inpaktuari buruzko adierazpenean jasotakoak.
B- Proiektua idatzi duen profesionalaren kualifikazio teknikoa edo gaikuntza profesionala egiaztatzea, proiektuak dagokion elkargo profesionalaren oniritzia jaso ez badu.
C- Proiektu teknikoa, profesional gaitu eta eskudun batek egindakoa.
C1. Ingurumen memoria
Jardueraren eta haren garapenerako ezarritako neurrien deskribapen eta ingurumen memoria, barne hartuta:
1.1. Lokalaren deskribapena, azalera (erabilgarriak eta eraikiak) totalak eta partzialak erabileraren arabera, lokalaren sarbideak eta kokalekua eraikinaren baitan, eta lokalaren eta eraikinaren arteko komunikazioa.
1.2. Fatxadaren/fatxaden argazkia(k) koloretan.
1.3. Jardueraren azalpena (xedea eta garapenaren edo ekoizpen prozesuaren ezaugarri teknikoak, makinak, erregaiak, instalazio higienikoak, etab.) eta jarduerak ingurumenean, pertsonengan edo ondasunetan duen inpaktua ahalik eta gehien murrizteko hartutako neurrien azalpena.
1.4. Jardueraren funtzionamendurako beharrezkoak diren makinen azalpena eta ezaugarri teknikoak eta, egokia bada, lokalaren aireztapenerako eta/edo klimatizaziorako aurreikusitako instalazioenak ere bai.
1.5. Lokalaren edo jardueraren aurrekariak, bertan azaldu eta zehaztuta jarduera BERRIA den, ERABERRITZE bat den edo aurretiazko jarduera baten LEGEZKOTZEA den.
1.6. Araudi aplikagarria bete izanaren justifikazioa: udal arauak, irisgarritasuna, suteen aurkako babesa, etab.
1.7. DB-SI EKTan xedatutakoa bete izanaren ziurtagiria, proiektua idatzi duen pertsonaren sinadurarekin.

C2. Planoak


2.1. Jardueraren egoera
2.2. Eraikinaren kokaleku zehatza. 
2.3. Solairu bornatuak: eraikina osatzen duten maila guztien uneko egoeraren planoa, barne hartuta:
- Banaketa eta erabilerak lokala osatzen duten eremu guztien kota eta azalerekin eta irisgarritasun arauak betetzearen justifikazioarekin. - Instalazioak: aireztapena, klimatizazioa, makinak, suteen aurreko babesa, saneamendua, hoditeria, elektrizitatea… 
2.4. Sekzio bornatuak - Sekzioa(k), bertan adierazita: espazioen garaierak eta erabilerak, hodiak, instalazioak, makinak, etab. (luzerakoa eta zeharkakoa). - Sarbidetik trazatutako sekzioa eta sestra kota.
2.5. Fatxada(k) uneko egoeran.
2.6. Jarduerarako beharrezkoak diren beste plano xehatu batzuk.
11.- LANAK ETA DOKUMENTUAK AURKEZTEKO ARAUAK:

11.1.- Paperezko dokumentazioaren formatua:
11.1.1.- Zuzendaritza fakultatiboaren faseko dokumentazioa:
- Planoen karatulak eta dokumentuen azalak: dokumentuen data eta egilea adierazten dituen formatu bat erabiliko da.

- Planoak:
· plano guztien zerrenda edo aurkibide bat aurkeztuko da, egikaritze proiektuan oinarritua, ahal bada plastifikatuta eta proiektuaren dagokion karpeta edo kutxaren barruan erraz ikus daitekeena;
· ez dira koadernatuko, tolestatu egingo dira (DIN A-4 azal hegalik gabe);
· plano bakoitzak argia eta ikusgarria den zenbakitze edo identifikazioa izan beharko du:
· planoak DIN A-3 tamainara murriztuta eta koadernatuta aurkeztuko dira azkar kontsultatu ahal izateko. Plano murriztu hauen ondoriozko eskala arrunta edo estandarra izango da, ohiko eskalimetroak erraz erabili ahal izateko;
· data eta sinadura eraman beharko dute.

- Idatzizko dokumentazioa (memoria, aurrekontuaren likidazioa, etab.):
Oro har, idatzizko dokumentu guztiek, hasieran, kontsulta errazteko aurkibide xehakatu bat izango dute, ahal bada orrialde zenbakiak adieraziko dituena.
DIN A-4 formatua erabiliko da, orriaren bi aldetatik idatziko da (kasu berezietan izan ezik, hala nola azalak, eranskinen banatzaileak, etab.) eta koadernatu egingo da baina eraztun artxibategirik erabili gabe. Koadernaketa beraren barruan banatzaileak erabiliko dira eranskinak eta gainerako testu osagarriak bereizteko. Orrialdeak zenbakitu egingo dira. Orrialde bakoitzean goiburu bat sartuko da eta bertan ageriko dira proiektuaren datuak (izena eta data) eta dagokion dokumentuaren datuak (memoria, etab.).
Dokumentazioak data eta sinadura beharko ditu.
Testua idatziko da paperaren gehiegizko eta alferrikako erabilera saihesteko moduan. Zentzu horretan eta adibide moduan bakarrik, memoria eta antzeko dokumentuetarako Word testu softwarearen ezaugarri hauek gomendatzen dira: Arial letra mota eta 10 puntuko tamaina; lerroarte zehatza 15 puntukoa; orrialdearen konfigurazioa marjina hauekin: goian 2,50 cm, behean 0,50 cm, ezkerrean 2,00 cm eta eskuinean 1,00 cm; ertzetik goiburura arteko distantzia: 1,25 cm.; ertzetik oinera arteko distantzia: 1,00 cm.
11.1.2.- Txostenak eta beste batzuk:
Aurreko atalean idatzizko dokumentuetarako xedatutakoa aplikatuko da.
11.1.3.- Obra ziurtagiriak eta likidazioa:
- Karatula: Gizarte Politikako Departamentuaren ziurtagiri karatula estandarra erabiliko da. Data eta sinadura beharko ditu.
- Ziurtagirien eta likidazioaren edukia:
DIN A-4 formatua, orriaren bi aldetatik idatzita (kasu berezietan izan ezik, hala nola kapituluen araberako laburpena, etab.) eta koadernatu egingo da baina eraztun artxibategirik erabili gabe. Koadernaketa beraren barruan banatzaileak erabiliko dira eranskinak eta gainerako testu osagarriak bereizteko (metaketen amortizazioa, prezio berrikuspenak, etab.). 
11.1.4.- Obraren aktak (agindu liburua):
Formatu estandarra erabiliko da.
11.2.- Lanen aurkezpena euskarri informatikoan:      
Adjudikaziodunak euskarri informatikoan (disko trinko grabagarria CD-R, edo DVD, edo “pendrive” moduko kanpoko memoria) aurkeztuko dituen lanek barne izango dituzte paperean aurkeztutako eduki guztiak, formatu eta itxura berarekin, eta software hauek erabiliko dira horien prestaketarako: 

-
Idatzizko dokumentazioa Microsoft Word 2003ko bertsioarekin bateragarria dena, eta PDF formatuan ere bai. Hala ere, ziurtagirien, txostenen, akten eta antzeko dokumentuen kasuan, ez da beharrezkoa izango Microsoft Word-en aurkeztea eta PDF formatua nahikoa izango da.

-
Neurketak eta aurrekontua: Presto 11.02 edo aurrekoa, eta PDF formatuan ere bai.
-
Ziurtagiriak (karatula barne): PDF formatuan.                                           
-
Planoak: DWG formatuan (Autocad 2014 edo aurrekoa), eta PDF formatuan ere bai. DWG formatuan aurkezten den informazioak beharrezko eduki guztiak (kanpoko erreferentziak, irudiak, etab.) barne izango ditu, marrazkia (ctb) osatzen duten elementu guztien ezaugarri grafikoen definizioarekin batera (lodiera, marra mota, kolorea, etab.). Kanpoko erreferentziak dagokien planoarekin estekatuko dira, planoa fitxategien egitura aldatu beharrik gabe irakurtzeko eta editatzeko moduan. Fitxategi digitalen zenbakitzea edo izendapena bat etorriko da, oro har, paperezko planoekin, identifikazioa errazte aldera. Plano guztien aurkibide bat prestatuko da. Planoak Autocad programarekin egiteko agiri honen I. eranskinean xedatutakoa errespetatuko da.
Euskarri informatikoaren prestaketan alderdi hauek bermatu beharko dira:

- Arazorik gabe erabil daitezkeela (irekitzea, irakurtzea eta inprimatzea) nahikoa gaitasun duen ordenagailu bateragarri batean.

- Karpetak, azpikarpetak eta fitxategiak behar bezala antolatu direla, disko trinkoaren erabilera erraza eta argia izan dadin.
Euskarri informatikoaren edukiak sortu ziren softwareak baliatuta irakurri eta editatu ahalko dira (Microsoft Office, AUTOCAD, Presto, etab.) eta energia ziurtagiriari lotutako aplikazio espezifikoekin ere.
Dokumentazio guztia PDF formatuan entregatuko da ere, edukiak aldatu gabe erraz asko erabili eta inprimatzeko moduan.
11.3.- Kidego profesionalaren oniritzia: (1000/2010 Errege Dekretua, abuztuaren 5ekoa, elkargoaren nahitaezko oniritziari buruzkoa). 
Obra bukaerako ziurtagiriak elkargo profesionalaren oniritzia jaso beharko du. 
12.- AURKEZTU BEHARREKO DOKUMENTUEN ALE KOPURUA (*):
(*): Aurkeztu beharreko lan eta dokumentu guztien aurretik “0” bertsio bat aurkeztu beharko da (paperean eta euskarri digitalean) Ikuskapeneko, Inbertsioetako eta Gizarte Ekimeneko Zerbitzuak aldez aurretik berrikusi ditzan.
12.1.1- Obren egikaritzean zehar:
- Fase honetarako gorago aipatu den dokumentaziorako (ziurtagiriak, txostenak, etab.):
· Ale bat paperean.
· Ale oso bat euskarri informatikoan.
12.1.2.- Obra amaierako dokumentazioa:
- “Eraikinaren liburua-Obraren amaierako egoera” (planoak eta memoria bere eranskinekin) (barne hartuta instalazioak legezkotzeko proiektuak/dokumentazio teknikoa eta amaierako egoeraren argazkiak fitxategi digital independente batean):
· Ale bat paperean, karpetan sartua. 
· Bi ale oso euskarri informatikoan.
- “Kalitate kontrolaren liburua”:
· Ale bat paperean, karpetan sartua. 
· Bi ale oso euskarri informatikoan.
- Kasuaren arabera, Udalak jarduerarako eskatutako proiektua/dokumentazio teknikoa (jarduera lizentziarako dokumentazio osagarria, jarduera sailkatuaren aurretiko jakinarazpena edo Udalak eskatutako beste edozein):
· Ale bat paperean, karpetan sartua. 
· Bi ale oso euskarri informatikoan.
13.- KONTRATUAREN ZUZENDARITZA 
Kontratuaren zuzendaritza (1098/2001 Errege Dekretua, urriaren 12koa: Herri Administrazioen Kontratuen Legearen Erregelamendua; 94. artikulua) Gipuzkoako Foru Aldundiko Ikuskapeneko, Inbertsioetako eta Gizarte Ekimeneko Zerbitzuari dagokio. Zerbitzu honek bere gain hartuko ditu kontratuaren gainbegiratze teknikoaren eginkizunak eta, ondorioz, adjudikaziodunak aurkezten dituen proiektu eta gainerako dokumentazioenak ere bai. Halaber, ahalmena izango du preskripzio tekniko partikularren agiri hau interpretatzeko, zalantza kasuan. 
Gipuzkoako Foru Aldundiak proiekturako eta obra zuzendaritzarako zuzentarau teknikoak ezarri ahalko dizkio adjudikaziodunari, eta adjudikaziodunaren ardurapekoak izango dira horien garapena eta definizio teknikoa.
Kontratu zuzendaritzaren eginkizunen barne, Ikuskapeneko, Inbertsioetako eta Gizarte Ekimeneko Zerbitzuak adjudikaziodunaren bulegoak bisitatu ahalko ditu proiektuen eta kontratuaren objektua osatzen duten gainerako lanen garapena egiaztatzeko, eta baita ager litezkeen zalantzak argitzeko ere.
Donostia, 2021eko maiatzaren 14an
Ikuskapeneko, Inbertsioetako eta Gizarte Ekimeneko Zerbitzua
OHARRA: agiri honek barne ditu aurkibidean adierazitako eranskinak. 

I. ERANSKINA:
ORDENAGAILUZ LAGUNDUTAKO MARRAZKETARAKO (CAD)
 DELINEAZIO ARAUAK

GERUZEN zerrenda, dagozkien elementuekin (eraikuntza planoetarako):

Egitura (sekz.)
Elementu erresistenteak (sekzionatuta): zutabeak, hormigoizko nukleoak, habeak, forjaketak, eskailerako lauzak, karga hormak, euste hormak, zimenduak.

Egitura (ez sekz.)
Elementu erresistenteak (sekzionatu gabe): batik bat oinplanoan: forjaketak, maldak, etab.
 Egitura (ardatzak)…………. Zutabeen ardatzak, etab.

Hormak-itxiturak
Ia finkoak diren itxitura elementuak (sekzionatuta): fatxadako hormak (ez erresistenteak), igogailuaren zuloa ixten duten hormak, etab.

Perim.-itxiturak
Perimetroko itxitura elementuak, batik bat oinplanoan, sekzionatuta aurkezten ez direnak: leiho barrenak, terrazetako karelak, hegalak, teilatu hodiak, etab.

Elem. bertikal erkideak
Oinplanoko elementu bertikal erkideak: aireztapen hodiak, shunes, beherako hodiak, gorako hodiak.

Mailak
Eskailerak, maldak, zoru mailak, aldapak.

Trenkadak
Trenkada elementuak (sekzionatuta).

Kanp. zurgintza
Kanpoko zurgintza (leihoak, begiratokiak, errezel hormak, etab.), beirak barne.

Barr. zurgintza
Barnealdeko ateak, manparak.

Akaberak1
Lehen terminoan ikusgarri dauden parametroen akabera bakoitzaren irudikapena (zoladura, fatxadetako materiala, teilatuko materiala, etab.). Ahal denean, irudikapena “itzaldura” erabilita egingo da.

Akaberak2
Bigarren terminoan ikusgarri dauden parametroen akabera bakoitzaren irudikapena (zoladura, fatxadetako materiala, teilatuko materiala, etab.). Ahal denean, irudikapena “itzaldura” erabilita egingo da.
Altxaeran: eguzkiak egindako itzalak.

Akab.-sekz.
Akabera maila, sekzioan, zoruetan, sabai aizunetan, kanpoaldeko orri fina fatxada aireztatuan, etab.

Errementaritza
Barandak, etab.

Igogailua
Igogailuaren kabina eta mekanismoak (igogailuaren zuloa definitzen duten parametroak “Hormak-itxiturak” geruzari dagozkio edo, kasuaren arabera, “Egitura” geruzari).

Sanitarioak
Tresna sanitarioak eta etxetresna elektrikoak.

Altzariak
Altzarizko elementuak.

Teilatua
Teilatuen perimetroa eta elementu nagusiak (isurkien topaketa, kasetoiak, tximiniak, etab.).

Urrutikoa
Urrutiko bigarren plan batean dauden eraikinaren zatien irudikapena (batik bat oinplanoan): teilatu lauak oinplanoan goiko pisuetatik ikusiak, etab.

Kotak
Dimentsioen akotazioak.

Testua
Testuak, lokal baten azaleraren adierazpena, koten adierazpena, azalerak, etab.

Itzal.-hormak
Sekzionatutako elementuen itzaldura (egitura, itxitura hormak eta trenkadak).

Ezkutuak1
Ebaketa planoaren atzetik/aurretik kokatutako elementuen proiekzioa (trazuekin).

Ezkutuak
Ebaketa planoaren aurretik/atzetik kokatutako elementuen proiekzioa (puntuekin).

Altxaera1-1
Lehen planoan kokatutako altxaeran: perimetroa, fatxadaren zulo eta irtengune nagusiak, eta osaeraren gainerako elementu nagusiak.

Altxaera1-2
Lehen planoan kokatutako altxaeran: moldurak, inpostak, beherako hodiak, urbanizazio elementuak eta osaeraren bigarren mailako beste elementu batzuk.

Altxaera2
Bigarren planoan kokatutako altxaera osoaren multzoa.

Lorategia
Lorezaintza eta paisaia elementuak.
 Topografia
Topografiaren sestra kurbak, etab., oinplanoan.

Lursaila
Lursailaren profil bertikala altxaera eta sekzioekin irudikatua.

Ardatzak
Simetria ardatzak, etab.

Lerr.-osa.
Elbarrien aulkien biraketak, patioen Ø, etab.

Lerr.-sekz
Sekzioen ebaketa planoen eta altxaeren proiekzio planoen adierazpen lerroak.
 Azalera eraikia (barr.)….Poli-lerroa (barrualdeko azalera eraikia kalkulatzeko)
 Azalera eraikia (kanp.)….Poli-lerroa (kanpoaldeko azalera eraikia kalkulatzeko, % 50ean)
 Azalera erabilgarria (barr.)………......Poli-lerroa (barrualdeko azalera erabilgarria kalkulatzeko)
 Azalera erabilgarria (kanp.)………......Poli-lerroa (kanpoaldeko azalera erabilgarria kalkulatzeko, % 50ean)
Marrazkia osatzen duten elementuen kolorea eta lerro mota “geruzaka” izango dira edozein kasutan ere. 
Geruza bakoitzaren kolorea hautatzeko koloreen eta lodieren esleipen hau kontuan hartu beharko dira.
Koloreen eta lodieren esleipena
	Objektuaren kolorea
	Lodiera
	Inprimaketa kolorea

	Zuria
	0.1
	beltza

	Gorria
	0.1
	beltza

	 9. kolorea
	0.1
	beltza

	Urdina
	0.15
	beltza

	Berdea
	0.2
	beltza

	Horia
	0.25
	beltza

	Ziana
	0.4
	beltza

	Magenta
	0.5
	beltza

	8. kolorea
	0.8
	beltza

	 253. kolorea
	0.1
	250

	252. kolorea
	0.15
	251

	251. kolorea
	0.15
	252

	250. kolorea
	0.15
	253


Lodiera edo kolorea esleitu ez zaion koloreren bat erabiltzen bada, autocad fitxategien entregarekin batera “(.ctb” fitxategia aurkeztu beharko da, dagokion arkatz esleipenarekin, eta fitxategi horren izena bat etorriko da proiektuaren izenarekin (adib.: Eibar.ctb). 

